
LUPON NG PAGGUGUPIT AT KOSMETOLOHIYA 

Titulo 16, Dibisyon 9 ng Kodigo ng mga Regulasyon ng California. 

(1) Pagtibayin ang Seksiyon 973 ng Artikulo 10 upang mabasang gaya ng mga 

sumusunod: 

973. Mga Dahilan ng Kaagad na Pagsuspinde. 

Alinsunod sa seksiyon 7403.2 ng Kodigo sa Negosyo at mga Propesyon, ang isang 

kinatawan ng lupon ay dapat gumawa ng kahilingan sa tagapagpaganap na opisyal na 

lupon o sa kanyang itinalaga para sa isang utos na kaagad na suspindehin 

pansamantala ang isang lisensiya at ilagay ang lisensiya sa probasyon sa dahilan na 

ang lisensiyado ay nagtataglay ng alinman sa mga sumusunod na kondisyon sa 

lisensiyadong establisamyento o paaralan: 

(a) Mga spa ng paa para sa pedikyur, batya, o banyera na hindi malinaw na malinis; 

(b) Mga spa ng paa para sa pedikyur kung saan ang mga labi ay natatagpuan pagkaalis 

ng mga tabing, jet, foot-plate, o impeller; 

(c) Hindi sapat na materyal sa paglilinis para sa tamang disimpeksiyon at paglilinis ng 

kagamitan sa pagmanikyur at/o pagpedikyur na natatagpuan sa lugar ng 

establisamyento; 

(d) Walang talaan ng paglilinis ukol sa pedikyur; 

(e) Isang kasaysayan ng paulit-ulit na mga paglabag sa kalusugan at kaligtasan na 

nauukol sa kagamitan sa pagmanikyur o pagpedikyur; o 

(f) Mga kasangkapan sa manikyur at/o pedikyur na hindi nakikitang malinis. 

TALA: Awtoridad na binanggit: Seksiyon 7312, Kodigo sa Negosyo at mga Propesyon. 

Reperensiya: Seksiyon 7403.2, Kodigo sa Negosyo at mga Propesyon. 

(2) Pagtibayin ang Seksiyon 973.1 ng Artikulo 10 upang mabasang gaya ng mga 

sumusunod: 

973.1 Mga Pamamaraan Para Sa Pag-isyu Ng Kaagad Na Pagsuspinde. 

Ang tagapagpaganap na opisyal ng lupon o ang kanyang itinalaga ay dapat gumawa ng 

opinyon batay sa pagsisiyasat na isinagawa ng isang kinatawan ng lupon. Ang 

kinatawan ay dapat magpadala ng potograpikong ebidensiya sa tagapagpaganap na 

opisyal o sa kanyang itinalaga sa pamamagitan ng kaagad na elektronikong 

pagpapadala. Pagkatanggap ng potograpikong ebidensiya, ang tagapagpaganap na 

opisyal o ang kanyang itinalaga ay magpasiya kung ang aksiyon ay kailangan upang 

protektahan ang kalusugan at kaligtasan ng publiko. Ang tagapagpaganap na opisyal o 

ang kanyang itinalaga ay dapat mag-isyu ng isang nakasulat na paunawa ng kaagad na 

pagsuspinde. 

TALA: Awtoridad na binanggit: Seksiyon 7312, Kodigo sa Negosyo at mga Propesyon. 

Reperensiya: Seksiyon 7403.2, Kodigo sa Negosyo at mga Propesyon. 

(3) Pagtibayin ang Seksiyon 973.2 ng Artikulo 10 upang mabasang gaya ng mga 

sumusunod: 

973.2. Nilalaman Ng Paunawa Ng Kaagad Na Pagsuspinde. 

Ang paunawa ng kaagad na pagsuspinde ay dapat magtaglay ng lahat ng mga 

sumusunod: 

(a)  Isang pahayag na detalyadong naglalarawan ng kalikasan ng paglabag, kabilang 

ang pagtukoy sa partikular na tadhana na nilabag; 

(b)  Isang pahayag na ang pagsuspinde ay kaagad na ipatutupad at ang lisensiya ay 

ilalagay sa probasyon ng isang taon; 

(c) Ang mga petsa ng pagkakabisa ng probasyon; at 

(d) Isang paglalarawan ng proseso ng apela. 

TALA: Awtoridad na binanggit: Seksiyon 7312, Kodigo sa Negosyo at mga Propesyon. 

Reperensiya: Seksiyon 7403.2, Kodigo sa Negosyo at mga Propesyon. 

(4) Pagtibayin ang Seksiyon 973.3 ng Artikulo 10 upang mabasang gaya ng mga 

sumusunod: 

973.3. Mga Tadhana at Kondisyon ng Probasyon. 

Ang isang lisensisya na sumailalim sa kaagad na pagsuspinde at inilagay sa probasyon 

alinsunod sa seksiyon 7403.2 ng Kodigo sa Negosyo at mga Propesyon at seksiyon 

973 ng regulasyon, ay dapat sumunod sa mga sumusunod na tadhana at kondisyon: 

(a) Ang isang lisensiyado na nasa probasyon ay dapat magsumite sa lupon buwan-

buwan ng isang ulat na nagpapabatid ng sumusunod, at pinirmahan sa ilalim ng 

parusa sa pagbibigay ng hindi totoong sinumpaang pahayag: 

(1) Isang kopya ng lahat ng talaan ng paglilinis sa pedikyur; at 

(2) Katunayan, kung mayroon, ng pagkumpleto ng inaprobahan ng lupon na 

pagsasanay na panremedyo gaya ng nilinaw ng seksiyon 973.4 ng regulasyon. 

(b) Ang isang establisamyento ng isang lisensiyado na inilagay sa probasyon ay dapat 

siyasatin tuwing tatlong buwan at maaaring siyasatin nang mas madalas. Ang may-

ari ng establisamyento ay responsable sa pagbabayad ng lahat ng fee na iniaatas 

upang masakop ang mga gastos para sa pagsisiyasat. Ang fee para sa pagsisiyasat 

ay dapat na $42 para sa istasyon ng gawain sa establisamyento. Ang istasyon ng 

gawain ay isang istasyon sa pedikyur o istasyon sa manikyur. 

(c) Isang lisensiyado na nasa probasyon ay dapat magbayad ng lahat ng mga multang 

pampangasiwaan. Sa kaso ng paghihirap na pangkabuhayan, ang lisensiyado ay 

maaaring humiling na magkaroon ng plano sa pagbabayad na itinatag ng lupon. 

(d) Ang isang lisensiyado na sumailalim sa pagsuspinde at inilagay sa probasyon 

alinsunod sa seksiyon 7403.2 ng Kodigo ng Negosyo at mga Propesyon ay dapat 

kumumpleto ng 8-oras na inaprobahan ng lupon na kurso sa pagsasanay na 

panremedyo. 

TALA: Awtoridad na binanggit: Seksiyon 7312, Kodigo sa Negosyo at mga Propesyon. 

Reperensiya: Seksiyon 7403.2, Kodigo sa Negosyo at mga Propesyon. 

(5) Pagtibayin ang Seksiyon 973.4 ng Artikulo 10 upang mabasang gaya ng mga 

sumusunod: 

973.4. Nilinaw na Pagsasanay na Panremedyo. 

Ang pagsasanay na panremedyo ay dapat na isang kurso ng pagtuturo na inaprobahan 

ng lupon na nakapokus sa disimpeksiyon at kalinisan ng kagamitan sa pedikyur at 

manikyur. Ang kursong pagsasanay na panremedyo ay dapat na partikular na humarap 

sa mga batas at regulasyon ng lupon sa kalusugan at kaligtasan. 

TALA: Awtoridad na binanggit: Seksiyon 7312, Kodigo sa Negosyo at mga Propesyon. 

Reperensiya: Seksiyon 7403.2, Kodigo sa Negosyo at mga Propesyon. 

(6) Pagtibayin ang Seksiyon 973.5 ng Artikulo 10 upang mabasang gaya ng mga 

sumusunod: 

973.5. Pag-aproba ng Pagsasanay na Panremedyo. 

(a) Upang aprobahan ng lupon ang isang kursong pagsasanay na panremedyo, ang 

isang tagapagkaloob ay dapat kumumpleto ng isang aplikasyon para sa pag-aproba 

ng kurso na nagkakaloob ng sumusunod na impormasyon sa lupon: 

(1) Paglalarawan ng mga nilalaman ng kurso. Ang nilalaman ng kurso ay dapat na 

may kaugnayan sa mga batas at regulasyon ng lupon sa kalusugan at kaligtasan. 

Ang kurso ay dapat magpokus sa kaligtasan at kalinisan ng kagamitan ng pedikyur 

at manikyur. 

(2) Paraan ng pagtuturo ng iniaalay na kurso. Mga paraan ng pagtuturo para sa 

bawat kurso ay dapat ilarawan, halimbawa, panayam, seminar, audiovisual, atbp. 

(3) Katunayan na ang mga tagapagturo ay kuwalipikado upang magturo ng tinukoy 

na nilalaman ng kurso dahil sa kanilang naunang edukasyon, pagsasanay, at 

karanasan. Ang isang buod ng karanasan ng bawat tagapagturo ay dapat ipadala 

kasama ng aplikasyon para sa pag-aproba. 

(4) Ang aplikasyon para sa pag-aproba ng kurso ay dapat maglagay ng pangalan ng 

tagapagkaloob at lokasyon kung saan ibibigay ang pagtuturo. 

(b) Anumang mga pagbabago o kasunod na pagbabago sa isang inaprobahang 

kursong pagsasanay na panremedyo ay dapat makatugon sa mga iniaatas na 

itinatadhana sa seksiyong ito at napapailalim sa pag-aproba ng lupon. 

(c) Dapat bawiin ng lupon ang pag-aproba ng anumang kurso dahil sa hindi pagsunod 

sa anumang mga tadhana ng seksiyong ito. Ang pagbawi ng pag-aproba ay dapat 

ipagpatuloy hanggang ang kursong pagsasanay ay makatugon sa mga iniaatas ng 

seksiyong ito at makakuha ng nakasulat na pag-aproba mula sa lupon. 

TALA: Awtoridad na binanggit: Seksiyon 7312, Kodigo sa Negosyo at mga Propesyon. 

Reperensiya: Seksiyon 7403.2, Kodigo sa Negosyo at mga Propesyon. 

(7) Pagtibayin ang Seksiyon 973.6 ng Artikulo 10 upang mabasang gaya ng mga 

sumusunod: 

973.6. Proseso ng Apela. 

(a) Ang isang lisensiyado na nakatanggap ng kaagad na pagsuspinde at inilagay sa 

probasyon ay maaari, sa loob ng 30 araw ng kalendaryo pagkaraan ng petsa na 

inihain ang paunawa ng pagsuspinde, na bigyan ng nakasulat na paunawa ang 

lupon ng kanyang kahilingan para sa hindi pormal na pagdinig na pagrepaso sa 

harap ng komite sa pagrepaso ukol sa disiplina ng lupon. 

(b) Pagkatanggap ng nasa oras na kahilingan, ang lupon ay dapat magtakda ng 

pagdinig na gaganapin sa Hilaga o Timog California, alinman ang pinakamalapit sa 

sinuspinde/nasa probasyong lisensiyado. Ang mga apelang hiniling sa ilalim ng 

seksiyong ito ay dapat dinggin sa susunod na nakatakdang pagdinig na pagrepaso 

ukol sa disiplina. 

(c) Ang mga tauhan ng lupon ay dapat, hindi kukulangin sa 30 araw ng kalendaryo bago 

ang petsa ng pagdinig, magpakoreo ng nakasulat na paunawa sa nasa probasyong 

lisensiyado ng petsa, oras, at lokasyon ng pagdinig. Upang padaliin ang pagtatakda 

ng isang pagdinig na pagrepaso ukol sa disiplina, ang isang lisensiyado na inilagay 

sa probasyon ay maaaring tumalikdan sa 30-araw na paunawa sa pamamagitan ng 

pagsang-ayon na gawin ito nang nakasulat. 

(d) Ang nasa probasyong lisensiyado ay dapat humarap sa pagdinig at maaaring 

magdala ng abugado o isang awtorisadong kinatawan sa pagdinig. Ang nasa 

probasyong lisensiyado ay maaaring magharap ng nakasulat na impormasyon at/o 

pasalitang testimonya sa komite sa pagrepaso ukol sa disiplina. Maaaring tutulan o 

iapela ng nasa probasyong lisensiyado ang alinman sa mga sumusunod na aspeto 

ng kaagad na pagsuspinde/nasa probasyong lisensiya: 

(1) Ang pagkakaroon ng paglabag sa Batas sa Paggugupit at Kosmetolohiya o sa 

mga regulasyong pinagtibay ng lupon; 

(2) Ang panahon ng pagwawasto, kung mayroon; o 

(3) Ang halaga ng multa. 

(e) Ang komite sa pagrepaso ukol sa disiplina ay maaaring mag-apirma, magbago, o 

magpawalang-saysay sa utos ng kaagad na pagsuspinde at pagpataw ng 

probasyon. Ang isang nakasulat na desisyon batay sa mga natuklasang 

katotohanan at mga kongklusyong pambatas ay dapat ipakoreo sa sinuspinde/nasa 

probasyong lisensiyado at sa kanyang abugado, kung mayroon, sa loob ng 30 araw 

mula sa petsa ng pagdinig na pagrepaso ukol sa disiplina. Anumang pagbabago sa 

isang utos na kaagad na pagsuspinde at probasyon na ginawa ng komite sa 

pagrepaso ukol sa disiplina ay dapat na pangwakas na desisyon ng komite at 

maaari lamang iapela kung itinatadhana sa subdibisyon (h) ng seksiyong ito. 

(f) Kung ang komite sa pagrepaso ukol sa disiplina ay nagpasiya na walang mga 

katotohanan na susuporta sa kaagad na pagsuspinde at nasa probasyong lisensiya, 

dapat pawalang-saysay ng komite sa pagrepaso ukol sa disiplina ang utos na 

kaagad na pagsuspinde at pagpataw ng probasyon. Ang isang desisyon ng 

pagpapawalang-saysay ay dapat magkabisa kaagad sa pagtatapos ng pagdinig. 

Ang desisyong ito ay dapat ituring na pangwakas. 

(g) Kung ang sinuspinde/nasa probasyong lisensiyado ay hindi humarap sa pagdinig na 

pagrepaso ukol sa disiplina at hindi nagpakita ng magandang dahilan sa hindi 

pagharap, gaya ng nilinaw sa seksiyon 975 dahil sa hindi pagharap, ang 

pagsuspinde/nasa probasyong lisensiya ay dapat maging pangwakas at may-bisa 

sa petsa ng pag-isyu. Hindi dapat magkaroon ng apelang pampangasiwaan. 

(h) Kung ang komite sa pagrepaso ukol sa disiplina ay nag-apirma o nagbago ng utos 

na kaagad na pagsuspinde at pagpataw ng probasyon, ang lisensiyado ay maaaring 

humiling sa sulat ng isang pagdinig sa harap ng isang hukom ng batas na 

pampangasiwaan alinsunod sa seksiyon 7411 ng Kodigo sa Negosyo at mga 

Propesyon. Kung pinawalang-saysay ng komite sa pagrepaso ukol sa disiplina ang 

utos na kaagad na pagsuspinde at pagpataw ng probasyon, anumang kahilingan sa 

harap ng hukom ng batas na pampangasiwaan ay dapat ituring na iniurong. 

(i) Dapa magbigay ng nakasulat na paunawa ang lupon sa bawat lisensiyado na 

sumailalim sa kaagad na pagsuspinde at pagpataw ng probasyon kapag ang 

panahon ng probasyon ay natapos na. 

TALA: Awtoridad na binanggit: Seksiyon 7312, Kodigo sa Negosyo at mga Propesyon. 

Reperensiya: Seksiyon 7403.2, Kodigo sa Negosyo at mga Propesyon. 

